
A U R K I B I D E A

A SAILA:

Foru lege proiektuak:

—Foru Legea, Nafarroako Odol eta Ehun Bankua sortzen eta arautzen duena. Osoko Bilkurak onetsia (3. or.).

—Foru Lege proiektua, Iruzur Fiskalaren aurkako tributu-neurriei buruzkoa. Osoko Bilkurak bazter utzi du

osoko zuzenketa (10. or.).

B SAILA:

Foru lege proposamenak:

—Foru Lege proposamena, Nafarroako Poliziei buruzko martxoaren 23ko 8/2007 Foru Legea aldatzekoa. 

Osoko Bilkurak aintzat ez hartua (11. or.).

—Foru Lege proposamena, abenduaren 15eko 18/1986 Foru Legearen 5 b) artikulua aldatzen duena. Osoko

Bilkurak aintzat ez hartua (11. or.).

E SAILA:

Jabeldurak, mozioak eta adierazpen politikoak:

—Erabakia. Horren bidez, Espainiako Gobernua eta Nafarroako Gobernua premiatzen dira bertan behera utz

dezaten eskola-materialaren gaineko BEZaren igoera. Osoko Bilkurak onetsia (12. or.).

—Erabakia. Horren bidez, Nafarroako Gobernua premiatzen da beharrezkoak diren aldaketak egin ditzan

enpresa publikoetako gerente eta zuzendaritza-karguen lansari multozaren atal aldagarrian. Osoko Bilku-

rak onetsia (12. or.).

—Erabakia. Horren bidez, Nafarroako Gobernua premiatzen da programa bat gara dezan, departamentu des-

berdinetan bete diren planen emaitzak ebaluatzeko. Osoko Bilkurak onetsia (13. or.).

—Erabakia. Horren bidez, Nafarroako Gobernua premiatzen da 2013ko ekaina eta azaroa bitartean egin

ditzan Ledeako zubia sendotzeko lanak. Osoko Bilkurak onetsia (13. or.).

—Erabakia. Horren bidez, Nafarroako Gobernua premiatzen da behar diren neurri guztiak diseina eta gara

ditzan eskola-porrota eta eskola-uztea pixkanaka txikitu eta desagerrarazteko. Osoko Bilkurak onetsia

(14. or.).

—Mozioa. Horren bidez, Nafarroako Gobernua premiatzen da “Fundación Camino de la Lengua Castellana”

fundazioan sar dadin. Osoko Bilkurak bazter utzia (14. or.).

H SAILA:

Bestelako testu arau-emaileak:

—2/2012 Foru Lege-dekretua, abenduaren 28koa, Nafarroako etxebizitza arloko jarduketa babesgarriei

2013an aplikatuko zaizkien moduluak ezartzen dituena. Osoko Bilkurak baliozkotua (15. or.).

A saila:
FORU LEGE PROIEKTUAK

Foru Legea, Nafarroako Odol eta Ehun Bankua sortzen eta arautzen

duena.

OSOKO BILKURAK ONETSIA

Nafarroako Parlamentuak, 2013ko urtarrilaren
24an egindako Osoko Bilkuran, Nafarroako Odol
eta Ehun Bankua sortzen eta arautzen duen Foru
Legea onetsi zuen.

Legebiltzarreko Erregelamenduko 146. artiku-
luan ezarritakoa betez, argitara dadin agindu da.

Iruñean, 2013ko urtarrilaren 25ean

Lehendakaria: Alberto Catalán Higueras

Nafarroako Odol eta Ehun Bankua

sortzen eta arautzen duen Foru Legea

ZIOEN AZALPENA

Abenduaren 13ko 20/2010 Foru Legearen
bidez, Nafarroako Foru Komunitateko Odol eta
Ehun Bankua izeneko entitate publikoa sortu zen,
eta Nafarroan Giza Ehunen eta Zelulen Transfusio
Sarearen antolamendua ezarri.

Arauaren izena hori bazen ere, berez, ez da
entitate publiko bat sortu; izan ere, 2. artikuluak,
haren izaera eta araubide juridikoa azaltzen ditue-
larik, adierazten du Laguntza Espezializatuko
Zuzendaritzaren menpeko gainerako zentro publi-
koen izaera eta araubide juridiko bera izanen
duela. “Zentro publikoak” deiturikoak, egiazki,
Osasunbidea-Nafarroako Osasun Zerbitzuko uni-
tate organikoak dira, nortasun juridikorik gabeak.
Hortaz, bidezkoa da foru legearen izena aldatzea,
Nafarroako Odol eta Ehun Bankua arautzeko
bidea izan dadin.

Arau honek honako eginkizun hauek esleitzen
dizkio Nafarroako Odol eta Ehun Bankuari: giza
odoletik eta giza zelula, ehun eta organoetatik era-
torritako produktuetarako osasun-premiei erantzu-
tea eta produktu horien lorpena, biltegiratzea,
kudeaketa eta hornidura bermatzea, eta, orobat,
emateen eta transplanteen koordinazio autonomi-

koa eta Transplanteen Erakunde Nazionalarekiko
koordinazioa egitea.

Irailaren 16ko 1088/2005 Errege Dekretuak
odol-emateen eta transfusiorako zentro eta zerbi-
tzuen gutxieneko baldintza eta betebehar tekniko-
ak ezarri zituen. Bestalde, azaroaren 10eko
1301/2006 Errege Dekretuak giza zelulak eta ehu-
nak eman, lortu, ebaluatu, prozesatu, zaindu,
gorde eta banatzeko kalitate eta segurtasun arau-
ak ezarri zituen, eta horiek gizakiengan erabiltze-
ko koordinazio eta funtzionamendu arauak onetsi.
Bi arau horietan antolaketa eredu beraren alde
egiten da. Bien arteko ezberdintasun nagusia da
arautzen duten gaia: batetik, odola eta odolaren
osagaiak, eta bestetik, zelulak eta ehunak.

Organo-emateen eta transplanteen alorreko
lurralde koordinazioa eta giza organoak lortzeko
eta klinikoki erabiltzeko jarduerak abenduaren
30eko 2070/1999 Errege Dekretuan arautzen dira.
Prozesu horiek ospitale eremuetan baizik ez dira
egiten. Horren ondorioetarako, Nafarroan badira
Nafarroako transplanteen koordinatzaile bat, koor-
dinatzaile bat Nafarroako A Ospitalegunean eta
beste bat Nafarroako B Ospitalegunean.

Azaldutakoagatik, ondorioztatzen da aipatuta-
ko 20/2010 Foru Legeak elkarren artean oso
ezberdinak diren bi jarduera utzi dituela Nafarroa-
ko Odol eta Ehun Bankuaren esku: batetik, odola-
ri, zelulei eta ehunei dagokiena, eta bestetik orga-
noen emate eta transplanteei buruzkoa.

Arau horren aplikazioa aztertzeko, aholku
batzorde tekniko bat sortu zen, abenduaren 13ko
20/2010 Foru Legea aplikatzeko, zeinaren bidez
Nafarroako Foru Komunitateko Odol eta Ehun
Bankua izeneko entitate publikoa sortu baitzen,
eta Nafarroan Giza Ehunen eta Zelulen Transfusio
Sarearen antolamendua ezarri. Batzorde horrek,
espezialistek osatua, proposamen bat egin du foru
lege bat tramita dadin, 20/2010 Foru Legetik ken-
tzeko, bai giza organoak lortu eta klinikoki erabil-



tzearekin zerikusia duten alderdi guztiak, bai orga-
noen emate eta transplanteen lurraldeko eta erki-
degoen arteko koordinazioa, baita beharrezkotzat
jotzen diren gainerako alderdiak ere.

Aholku Batzorde Teknikoak kontuan hartu du
organoen ematearen eta erauzketaren gainean
dagoen araudia; izan ere, araudi horretan ez dago
inolako aipamenik transplanteen koordinazio auto-
nomikoaren menpekotasunaren gainean. Proposa-
tutako aldaketaren arabera, zeina ontzat hartu
baita, ez da koherentea eta eraginkorra aipatutako
jarduerak bateratzea Nafarroako Odol eta Ehun
Bankuaren barrenean.

Giza organoen inguruko alderdiak kentzearekin
batera, Ehun eta Organoen Batzorde Teknikoa
Ehunen Batzorde Teknikoa deitzera pasako da.

Bestalde, 20/2010 Foru Legeak Nafarroako
Odol eta Ehun Bankuaren egitura organikoa eta
antolamendukoa ezartzen du, neurri batean. Ber-
tan, Kudeaketaren eta Giza Baliabideen zuzenda-
riorde baten eta zuzendari baten figurak arautzen
dira Osasunbidea-Nafarroako Osasun Zerbitzua-
ren antolaketaren araudian ezarrita dagoen modu-
az bestela (araudi hori, batez ere, erakunde horren
estatutuak onetsi dituen uztailaren 3ko 45/2006
45/2006 Foru Dekretuan jasota dago).

Administrazioaren barne-egiturak dinamikoa
izan behar du, eta koordinazioa eta koherentzia
behar ditu. Horregatik, eta kontuan hartuta betiere
zer dioen xedapen iragankorrak, ezabatu egiten
dira Nafarroako Odol eta Ehun Bankuaren egitura
organikoaren gaineko arauak, Osasunbidea-Nafa-
rroako Osasun Zerbitzuaren egitura organikoaren
gainerakoarekin batera gara dadin, unean uneko
benetako beharretara egokitzeko orduan egokia-
goa eta arinagoa izanen den tresna juridiko baten
bidez.

Azkenik, argitasunak eta segurtasun juridikoak
beharrezkoa egiten dute Nafarroako Odol eta
Ehun Bankuaren sorrera eta arautzea lege testu
berri eta bakar batean jasota uztea.

1. artikulua. Odol Bankua sortzea. Legearen
xedea.

Nafarroako Odol eta Ehun Bankua sortzen da,
Nafarroako Ospitaleguneko Zuzendaritza Mediko
Asistentzialari atxikitako unitate organiko gisa,
Osasunbidea-Nafarroako Osasun Zerbitzuaren
barruan. Betiere, izaera publikoa izanen du.

Foru lege honen xedea da Nafarroako Odol eta
Ehun Bankua arautzea aurreko lerrokadan aipatu-
tako ezaugarrien arabera.

2. artikulua. Jomuga.

1. Nafarroako Odol eta Ehun Bankuaren helbu-
rua izanen da giza odoletik eta giza zelula eta
ehunetatik eratorritako produktuetarako osasun
premiei erantzutea, bai osasun sare publikoaren
bai osasun pribatuaren eta itunduaren esparruan.
Produktu horiek lortu, biltegiratu, kudeatu eta hor-
nitzea bermatuko da uneko eskuragarritasunaren
arabera.

2. Nafarroako Odol eta Ehun Bankuak Nafarro-
ako Transfusioen eta Ehunen eta Zelulen Sarea
koordinatuko du.

3. artikulua. Doakotasuna eta izaera altruista.

Odola, zelulak eta ehunak emateari buruzko
Europako gidalerroak araupetzen dituzten oinarriz-
ko printzipioetan oinarrituta, jotzen da ematea
egintza libre, boluntario, doako, anonimo, eskuza-
bal, altruista eta arduratsua dela. Horrenbestez,
emaileak ezin izanen du kontraprestazio ekonomi-
korik jaso, eta hartzaileari ere ez zaio inongo kon-
traprestaziorik eskatuko erabilitako odol, zelula eta
ehunengatik. Odol, zelula eta ehun zentroen jardu-
erek ez dute irabazi-asmorik izanen, eta soil-soilik
ordainarazi ahalko dira baimendutako jarduerak
egiteagatik emandako zerbitzuen egiazko kostuak.

4. artikulua. Helburuak.

Nafarroako Odol eta Ehun Bankuak honako
helburu orokor hauek ditu:

a) Odol-emateen eta transfusiorako zentro eta
zerbitzuen gutxieneko baldintza eta betebehar tek-
nikoak ezarri zituen irailaren 16ko 1088/2005 Erre-
ge Dekretua bete dadin begiratzea eta Nafarroako
Gobernuaren gidalerro estrategikoak betetzea
hemoterapiari eta osasun erabilerarako giza zelu-
lak eta ehunak lortzeari dagokienez, bai eta arlo
horretan Osasun Departamentuak zehazten duen
politikari dagokionez ere.

b) Nafarroan emate doakoa eta altruista susta-
tu eta bultzatzea, eta beharrezkotzat jotzen diren
azpiegituren eraikuntzan eta zerbitzuen ematean
laguntzea.

c) Nafarroako Foru Administrazioaren aurrean
jardutea premien asetze orokorra lortzeko eta
odola, zelulak eta ehunak bana dakizkien haien
beharrean dauden osasun zentro guztiei.

d) Nafarroaren beregaintasuna lortzea odolari
eta hemoderibatuei dagokienez.

e) Nafarroako Foru Komunitateko Administra-
zioaren jarduna koordinatzea beste administrazio
publiko eta entitate publiko edo pribatu batzuena-
rekin, emateari dagokionez, nork bere eginkizunen
esparruan.

f) Odol homologoarekiko eta hemoderibatueki-
ko esposizioaren murrizketa sustatzea, erabilera-
gomendioak eta indikazioak eguneratuz eta jaki-
naraziz eta transfusioaren beste alternatiba batzuk
indartuz, autotransfusioaren modalitate guztiak
barne.

g) Emailearengandik hartzailearenganako tra-
zabilitatea eta alderantzizkoa ere bermatzea,
Nafarroan banaturiko odol, odol-osagai, zelula eta
ehunetarako.

h) Hemozainketa sarea koordinatzea Foru
Komunitatearen barrenean, eta sarearen koordina-
tzaile gisa jardutea estatuan, otsailaren 9ko
SCO/322/2007 Aginduarekin eta azaroaren 10eko
1301/2006 Errege Dekretuarekn bat; Nafarroako
Gobernuarentzat, hala ere, hori ez da eragozpen
izanen hitzarmenak gauzatzeko erakunde edo
entitate publiko nahiz pribatuekin, zerikusia baldin
badute Nafarroako Odol eta Ehun Bankuaren jar-
duerekin, ematearen arloan bereziki.

i) Esleitutako eginkizunekin lotutako ikerketa,
garapen eta berrikuntza lanak (I+G+B) sustatzea.

j) Nafarroako Odol eta Ehun Bankuko langileei
prestakuntza emateko programak sustatzea. Pro-
grama jarraituak izanen dira, jokabide zuzenei
buruzko programak ere bilduko dituztenak.

k) Nafarroako Odol eta Ehun Bankuak ematen
dituen zerbitzuen jarraipenerako ekintzak susta-
tzea, Europan eta nazioartean erregistratutako
kalitateko ziurtatze-sistemak aplikatuz.

5. artikulua. Eginkizunak.

Nafarroako Odol eta Ehun Bankuak, dituen hel-
buruak garatu eta betetzeko, ondoko ataletan
zehazten diren berariazko eginkizunak dauzka
esleituta:

1. Transfusio-zentro komunitario gisa, honakoak
izanen ditu eginkizun:

a) Zentro eta zerbitzuen jarduerak Nafarroako
Transfusioen eta Giza Zelula eta Ehunen Sarean
koordinatzea.

b) Nafarroako Foru Komunitatearen esparruan
odolaren eta odol-osagaien ematea planifikatu eta
sustatzea.

c) Nafarroako Foru Komunitatearen lurralde-
esparruan odol osoa eta odol-osagaiak ateratzea,
geroago terapiarako hemoderibatu gisa erabiliak
izan daitezen.

d) Terapiakoak ez diren plasmaferesi- eta zita-
feresi-programak garatzea, emate altruistan oina-
rrituak, autohornikuntza erdieste aldera.

e) Kasu bakoitzean behar diren odol-osagaiak
prozesatu eta lortzea, hala odol orokorretik dato-
zenean nola emaile bakarrarengandik datozenean.

f) Nafarroako Foru Komunitatearen barrenean
industria frakzionatzailearekin eginiko plasma-tru-
kearen ardura hartzea.

g) Inbentario eguneratu bat edukitzea, emaile-
ei, baliabide material eta giza baliabideei eta
transfusio-zentro eta -zerbitzu ezberdinen –publiko
nahiz pribatuen– jarduerari buruzkoa, bai eta
esleituriko lurralde-esparruan odolaren eta odol-
osagaien beharrizan eta kontsumoei buruzkoa ere,
eskueran dauden odol-osagaiak zein diren jakitea-
rren.

h) Nafarroako Foru Komunitateko transfusio-
zentro eta -zerbitzu publiko eta pribatu guztien
beharrizanen asetzea planifikatzea eta odolaren
nahiz odol-osagaien banaketa kudeatzea; orobat,
beharrean dauden eta eskaera egiten duten beste
erkidego batzuek dituzten odol eta odol-osagaien
premiei erantzutea.

i) Nafarroako Foru Komunitatekoak ez diren
transfusio-zentroetatik iritsitako odol-osagaiak
jasotzea, haien egokitasuna egiaztatu eta gero
batean haiek banatzeko.

j) Larrialdi baten ondoriozko premiak dituzten
gaixo sentsibilizatuen kasuetan odolaren eta odol-
osagaien hornikuntzaz arduratzea.

k) Jokabide egokiko irizpideetan oinarrituriko
kalitate-sistema bat ezartzea, ikuskatzea eta egu-
neratuta edukitzea, zeina Foru Komunitatean gai
honetan ardura duten zentro eta zerbitzu guztien-
tzat komuna izanen baita.

l) Erkidegoko hemozainketa-sarea koordina-
tzea.

m) Emaileari bere osasun-egoerarekin zeriku-
sia duen edozein emaitza anomalo jakinaraztea.

n) Autotransfusioko, odol-aurrezpeneko eta
gutxieneko transfusio-eskemetako programak sus-
tatzea erkidegoko ospitale guztietan.

ñ) Bere eskumen teknikoei buruzko txostenak
ematea agintari eskudunek hala eskatuta, Foru
Komunitateko transfusio-zentro eta -zerbitzuak ire-
kitzeari eta/edo haien jarduerak aldatzeari ere
dagokionez.

o) Erreferentziako zentroa izatea populazioa-
rengan eragin txikia duten halako kasuetarako non
diagnostikoak edo tratamenduak odolaren, odol-
osagaien edo erabilera urriko erreaktiboen eskura-
garritasuna izatera behartzen duen.

p) Hemoterapiarekin lotura duten langileen
prestakuntzarako programak ezartzea.

q) Bere ardurapean utzi zaizkion eginkizun
guztiekin zerikusia duten ikerketa-lanak egitea.

r) Aurretik aipaturikoen antzekoa den edo hori-
ekin zerikusia duen beste edozein; batez ere,
Europako zuzentarauetan aurreikusitako eginkizu-
nak, gero jaso zirenak irailaren 16ko 1088/2005
Errege Dekretuan, zeinak odol-emateen eta trans-
fusiorako zentro eta zerbitzuen gutxieneko baldin-
tza eta betebehar teknikoak ezarri baitzituen, urri-
aren 11ko 1343/2007 Errege Dekretuan, zeinak
transfusiorako zerbitzuen eta zentroen kalitate-sis-
temei buruzko arauak eta espezifikazioak ezarri
baitzituen, eta SCO/322/2007 Aginduan.

2. Odol eta Giza Zelula eta Ehunen Banku
gisa, honakoak izanen ditu eginkizun:

a) Zaintzea betetzen dela azaroaren 10eko
1301/2006 Errege Dekretua, zeinak giza zelulak
eta ehunak eman, lortu, ebaluatu, prozesatu, zain-
du, gorde eta banatzeko kalitate eta segurtasun
arauak ezarri baitzituen, bai eta horiek gizakiekin
erabiltzeko koordinazio eta funtzionamendu arau-
ak onetsi ere; halaber, bere jarduna agintarien
arau eta gidalerroetara egokitzea.

b) Zelulak eta ehunak lortzeaz arduratzen diren
lan-taldeak koordinatzea.

c) Giza zelulak eta ehunak prozesatzea, gorde-
tzea, biltegiratzea, kontserbatzea, kontrolatzea,
banatzea eta garraiatzea.

d) Lankidetzan aritzea helduengan eta hau-
rrengan ordezko terapia edo transplante hemato-
poietiko ezberdinak egiteko kreditatuak diren osa-
sun-zentroekin.

e) Lankidetzan aritzea aurrerapen teknikoek
eta ebidentzia zientifikoak emandako justifikazioa
daukaten zelula- edo birsorkuntza-terapia mota
ezberdinak egiteko kreditazioa daukaten osasun-
zentroekin, Nafarroako Foru Komunitatearen espa-
rruan aplikatuak eta gauzatuak izan daitezen.

f) Arau teknikoak ezartzea emaileak hautatzeko
eta ehunak nahiz zelulak prozesatzeko, unean
uneko jakintza zientifikoaren arabera; betiere, pro-
zesuaren trazabilitatea bermatuko da.

g) Ehun bakoitzerako kalitate-sistemak eduki-
tzea, lortzen denetik inplanterako helarazten den
arte.

h) Beste zentro batzuekiko jarduketen frogagiri-
ak gordetzea.

i) Emaileen seroteka edo plasmoteka bat man-
tentzea.

j) Ehun- eta zelula-emaileen eta horien hartzai-
le direnen erregistro bateratu bat edukitzea.

k) Beste banku batzuekiko ehun-trukeaz ardu-
ratzea eta, kasua bada, ehunak Espainian sartze-
ko edo bertatik ateratzeko baimena eskatzea.

l) Nafarroako Odol eta Ehun Bankuaren jardue-
ren esparrukoak diren langile-prestakuntzarako
programetan parte hartzea.

m) Txostenak ematea, osasun-alorreko agintari
eskudunek eskatzen dituztenean.

n) Ardurapean utzi zaizkion eginkizunekin zeri-
kusia duten ikerketa-lanak egitea.

ñ) Beste zentro batzuekiko harreman naziona-
lak nahiz nazioartekoak ezartzea eta koordina-
tzea, eta produktu-trukea arautzea, Produktu Sani-
tarioak arautzen dituen urriaren 16ko 1591/2009
Errege Dekretua betez.

o) Antzekoa den edo aurrekoekin zerikusia
duen beste edozein; batez ere, ehunentzako kali-
tate- eta segurtasun-arauak ezartzen dituen
1301/2006 Errege Dekretuan jasotakoak eta etor-
kizunean onets litezkeen arauetan bildutakoak.

3. Nafarroako Odol eta Ehun Bankuak, odol-
ematearen eta bestelako emateen sustapenarekin
lotutako bere eginkizunak betetzeko, lankidetzara-
ko esparru-hitzarmenak sinatzen ahalko ditu Ban-
kuaren jardunarekin zerikusia duten erakunde edo
entitate publiko nahiz pribatuekin, odolaren, hezur-
muinaren, zelulen eta ehunen emate altruista pla-
nifikatzeko eta sustatzeko.

4. Nafarroako Odol eta Ehun Bankuak, bere
eskumenen esparruan, aholkularitza zientifiko eta
teknikoa emanen die Nafarroako odol-emaileen
elkarteei, beren eginkizunak bete ditzaten, bai eta
foru lege honen helburuak betetzearekin zerikusia
duten jarduerak egiteko baimenduta dagoen edo-
zein entitate edo elkarteri ere.

5. Emate altruisten sustapena bateratzea bul-
tzatu eta sustatuko da, esparru horretan jarduten
duten elkarteekin arituz, baliabideak eta ahalegi-
nak bategite aldera.

6. artikulua. Nafarroako Transfusioen eta Giza
Zelulen eta Ehunen Sarea.

Nafarroako Transfusioen eta Giza Zelulen eta
Ehunen Sarea honako hauek osatuko dute:

1. Nafarroako Odol eta Ehun Bankua.

2. Ospitale publiko nahiz pribatuetako transfu-
sio zerbitzuak.

3. Giza ehunak lortu eta/edo inplantatzeko
ospitale-unitateak.

7. artikulua. Odol-gordailuak eta ospitaleetako
transfusio-zerbitzuak.

1. Hematologian eta hemoterapian espezialista
den arduradun mediko batek zuzenduko ditu erki-
degoko ospitale publikoetan eta pribatuetan koka-
turiko odol-gordailuak eta transfusio-zerbitzuak,
hematologia- eta hemoterapia-unitateetan edo -
zerbitzuetan integratuak, eta zuzendaritza-zeregin
horiek bateragarri izanen zaizkio zerbitzu edo uni-
tate horietan betetako beste eginkizun batzuekin.

2. Ospitaleetako transfusio-zerbitzuek eta odol-
gordailuek honako berariazko eginkizunak beteko
dituzte transfusio eta giza zelula eta ehunen sare-
aren esparruan:

a) Nafarroako Odol eta Ehun Bankuarekin lan-
kidetzan aritzea ospitale barneko odol-emate altru-
ista eta boluntarioaren sustapenean.

b) Baimenduta dauzkaten hemoterapia-produk-
tuak prestatzea.

c) Kokatuta daudeneko ospitaleko transfusio-
zerbitzuaz arduratzea eta transfusio-prozesuaren
kalitate-kontrola ziurtatzea, horretarako egoki diren
azterlan eta behaketen bitartez eta urriaren 11ko
1343/2007 Errege Dekretuan ezarritakoa betez,
zeinak transfusiorako zentro eta zerbitzuen kalita-
te-sistemei buruzko arauak eta espezifikazioak
ezarri baitzituen.

d) Transfusio-kalitatearen hemozaintza komuni-
tarioaren sarean parte hartzea SCO/322/2007
Aginduan ezarritakoari jarraituz.

e) Nafarroako Odol eta Ehun Bankuarekin lan-
kidetzan aritzea irakaskuntza eta ikerketa progra-
metan.

8. artikulua. Giza zelula eta ehunak lortu
eta/edo inplantatzeko unitateak.

1. Foru Komunitateko ospitale publiko eta priba-
tuetan giza zelula eta ehunak lortu eta/edo inplan-
tatzeko dauden unitateek bere eginkizunak bete-
tzeko beharrezkoa den titulazioa daukan
arduradun bat izanen dute zuzendari.

2. Giza zelula eta ehunak lortu eta/edo inplan-
tatzeko zentroek honako berariazko eginkizun
hauek beteko dituzte Nafarroako Transfusioen eta
Giza Zelulen eta Ehunen Sarearen esparruan:

a) Nafarroako Odol eta Ehun Bankuarekin eta
Nafarroako transplante-koordinatzailearekin lanki-
detzan aritzea giza zelulen eta ehunen emate
altruista sustatzeko ospitale barneko eta ospitalez
kanpoko esparruan.

b) Behar diren neurriak hartzea, era horretan
ziurtatzeko ezen haietan ingresatzen diren herritar

guztiek eta beren ahaideek helburu terapeutikoe-
tarako ehunen ematearen eta erauzketaren gaine-
ko araubidea osoki ezagutzen dutela.

c) Giza ehunak lortu, gorde, garraiatu eta
inplantatzeko kalitate-programan parte hartzea,
prozesu osoaren kalitate-kontrola ziurtatuz, egoki
diren azterlan eta behaketen bitartez, eta azaroa-
ren 10eko 1301/2006 Errege Dekretuan ezarrita-
koa betez, horren bidez giza zelulak eta ehunak
eman, lortu, ebaluatu, prozesatu, zaindu, gorde
eta banatzeko kalitate eta segurtasun arauak eza-
rri baitziren, eta horiek gizakiekin erabiltzeko koor-
dinazio eta funtzionamendu arauak onetsi.

d) Nafarroako Odol eta Ehun Bankuarekin lan-
kidetzan aritzea ezartzen diren irakaskuntza eta
ikerketa programetan.

e) Zelulen eta ehunen erauzketen eta inplante-
en erregistro eguneratu bat mantentzea, bai eta
zentroaren jarduerarekin zerikusia duten adminis-
trazio alderdi guztiena ere.

f) Baimenduta duten jarduerari buruz eskatzen
zaien informazio guztia ematea, eskatzen den for-
man eta moduan”.

9. artikulua. Hemoterapia Batzordea.

1. Hemoterapia arloan eta Nafarroako hemo-
zaintza sistemaren funtzionamenduari dagokionez
aholkularitza teknikoa emateko organo gisa era-
tzen da Hemoterapia Batzordea, honako hauei
aholku emateko: osasun arloko agintariei, Nafarro-
ako Odol eta Ehun Bankuari eta Nafarroako osa-
sun laguntzako zentro eta zerbitzuei. Hemoterapia
Batzordea honako kide hauek osatuko dute:

a) Batzordeburua: Osasuneko zuzendari nagu-
sia, edo hark eskuordetutako pertsona bat.

b) Idazkaria: Nafarroako Hemozaintzako koor-
dinatzailea.

c) Batzordekideak:

c.1) Nafarroako Ospitaleguneko zuzendari
medikoa.

c.2) Nafarroako Odol eta Ehun Bankuko zuzen-
daria.

c.3) Nafarroako transplante-koordinatzailea.

c.4) Nafarroako ospitale-zentro publiko eta pri-
batu guztietako transfusio zerbitzuen arduradunak.

Batzordekideek hala eskaturik, jorratu beharre-
ko gaietan aditu direnen lankidetza izaten ahalko
da.

2. Hemoterapia Batzordeak honako eginkizun
hauek izanen ditu:

a) Odolaren eta hemoderibatuen ematearen
bilakaera jakitea, horrela ebaluatzeko Nafarroako
Odol eta Ehun Bankuko zerbitzuek zer estaldura-
eta egokitzapen-maila eskatzen duten haien behar
teknikoen ikuspegitik.

b) Nafarroako hemozaintzako koordinatzailea-
ren urteko txostena onestea.

c) Jakinarazi beharreko kontrako erreakzioak
proposatzea, bai eta forma, mota eta nomenklatu-
ra ere, eta haiek ondoren izan beharreko ebalua-
zioa, Hemoterapia Batzorde Nazionalak erabakita-
koaren ildotik.

d) Jarduketak proposatzea, beharra duten osa-
sun zentro guztietan odolaren eta hemoderibatuen
beharren asetze-maila eta haien banaketa hobe-
tzeko.

e) Transfusioen kalitatearen adierazleak Foru
Komunitatearen esparruan definitzea, bai eta ospi-
tale bakoitzaren esparruan ere, ospitaleetako
transfusio batzordeen bitartez, kasua bada.

f) Osasun arloko agintariei eta Osasunbidea-
Nafarroako Osasun Zerbitzuko Kudeaketa-Zuzen-
daritzari eta bere zentroei informazioa ematea
haiek ezartzen duten moduan eta maiztasunare-
kin, eta, betiere, osasun publikoan eragina izan
lezakeen edozein alarma- edo larrialdi-egoeratan.

3. Hemoterapia Batzordearen funtzionamendua
bat etorriko da batzordeak berak onesten duen
barne-araudiarekin, halakorik onesten badu. Arau
orokor gisa, batzordeak bilkura arrunta eginen du
sei hilabetean behin, eta ohiz kanpokoa eginen du
batzordeburuak horretarako deialdia egiten duene-
an edo batzordekideen heren batek horretarako
eskaera egiten duenean.

10. artikulua. Ehunen Batzorde Teknikoa.

1. Zelulen eta ehunen alorrean Nafarroako Odol
eta Ehun Bankuari aholku emateko organo gisa,
ehunen batzorde tekniko bat arituko da, honako
hauek osatua:

a) Batzordeburua: Osasuneko zuzendari nagu-
sia, edo horrek eskuordetutako pertsona bat.

b) Idazkaria: Nafarroako transplante-koordina-
tzailea, edo horrek eskuordetutako pertsona bat.

c) Batzordekideak:

c.1) Nafarroako Ospitaleguneko zuzendari
medikoa, edo horrek eskuordetutako pertsona bat.

c.2) Nafarroako Odol eta Ehun Bankuko zuzen-
daria.

c.3) Ospitale publiko eta pribatuetan ehunak
lortu eta/edo inplantatzeko dauden unitateetatik

arduradun bana, zentroko zuzendariak proposatu-
ta.

Batzordekideek hala eskaturik, jorratu beharre-
ko gaietan aditu direnen lankidetza izaten ahalko
da.

2. Ehunen Batzorde Teknikoak honako eginki-
zun hauek izanen ditu:

a) Zelulen eta ehunen detekzioaren, ematea-
ren, lorpenaren eta inplanteen bilakaera jakitea sei
hilabetean behin, horrela ebaluatzeko kreditatuta-
ko zerbitzuen estaldura maila eta haien beharrizan
teknikoekiko egokitzapen maila.

b)Nafarroako Biozaintzaren urteko txostena
onestea.

c) Jakinarazi beharreko kontrako erreakzioak
proposatzea, bai eta forma, mota eta nomenklatu-
ra, eta haiek ondoren izan beharreko ebaluazioa
nahiz egoki diren zuzenketa-ekintzen ezarpena
ere.

d) Jarduketak proposatzea, beharra duten osa-
sun zentro guztietan zelulen eta ehunen beharren
asetze-maila eta banaketa hobetzeko.

e) Ehun-inplanteen kalitate-adierazleak Foru
Komunitatearen esparruan definitzea, bai eta ospi-
tale bakoitzaren esparruan ere, haien kontrolerako
eraturiko ospitale-batzordeen bitartez, kasua bada.

f) Osasun arloko agintariei eta Osasunbidea-
Nafarroako Osasun Zerbitzuko Kudeaketa-Zuzen-
daritzari eta bere zentroei informazioa ematea
haiek ezartzen duten moduan eta maiztasunare-
kin, eta, betiere, osasun publikoan eragina izan
lezakeen edozein alarma- edo larrialdi-egoeratan.

3. Ehunen Batzorde Teknikoaren funtzionamen-
dua bat etorriko da batzordeak berak onesten
duen barne-araudiarekin, halakorik onesten badu.

11. artikulua. Ospitaleetako transfusio batzor-
deak.

1. Ospitaleetako transfusio batzordeak dira
ospitale bakoitzean, hala publikoetan nola pribatu-
etan, Nafarroako Odol eta Ehun Bankuak hornitu-
riko odolaren eta hemoderibatuen kudeaketa
modurik onenean egiteaz arduratzen diren organo-
ak.

2. Kide hauek izanen dituzte:

a) Batzordeburua: Ospitale-zentroko zuzendari
medikoa.

b) Idazkaria: Ospitale-zentroko transfusio zerbi-
tzuaren arduraduna.

c) Batzordekideak:

c.1) Nafarroako hemozaintzako koordinatzai-
lea, edo horrek eskuordetutako pertsona bat.

c.2) Ospitaleko arlo klinikoen, zerbitzuen, ata-
len edo unitateen ordezkari arituko diren fakultati-
boak; arlo hauetakoak, baldin badaude: anestesia,
bihotzeko kirurgia, kirurgia orokorra, kirurgia bas-
kularra, toraxeko kirurgia, medikuntza intentsiboa,
hematologia, barne-medikuntza, nefrologia, obste-
trizia, onkologia, pediatria, kirurgia ortopedi-
koa/traumatologia eta larrialdiak.

c.3) Erizaintzako Zuzendaritzaren ordezkari
bat, laborategiko teknikari espezialista bat eta
Hemoterapia Unitateko erizain bat.

Batzordekideek hala eskaturik, jorratu beharre-
ko gaietan aditu direnen lankidetza izaten ahalko
da.

3. Ospitaleetako transfusio batzordeek eginki-
zun hauek izanen dituzte:

a) Zehaztea zer estandar eta prozedura aplika-
tuko diren transfusioetan, ospitale-zentro bakoitze-
an egiten diren jarduera klinikoei egokituta.

b) Zentroaren jarduera ebaluatzea, transfusio-
estatistika aztertuz, eta zuzenketa-neurriak propo-
satzea, aurreikusitakoarekiko desbideraketarik
egonez gero.

c) Ospitaleen esparruan odolaren eta hemode-
ribatuen erabilerarik egokiena sustatzea.

d) Transfusioarekin zerikusia duten irakaskun-
tza jarduerak sustatzea zeregin horretan aritzen
diren osasun arloko langileen artean.

e) Transfusio alorrarekin zerikusia duen dotazio
teknikoa, materiala eta pertsonala ebaluatzea.

f) Irizpenak ematea transfusio-protokoloen
alderdi hauei buruz: laginak ateratzea, identifika-
tzea, osagaien mota eta bolumena, eskariak eta
erabilera plana.

g) Odol osoko transfusio guztiak ebaluatzea.

h) Egiaztaturiko transfusio-erreakzio guztiak
ebaluatzea.

i) Autotransfusioak sustatzea, horrek dituen
indikazio terapeutikoen barruan.

j) Emateak sustatzea ospitaleen esparruan.

k) Beste ospitale batzuekiko eta Nafarroako
Odol eta Ehun Bankuarekiko lankidetzari eustea.

l) Odol-emate eta -transfusioen arloan nahiz
hemoderibatuen arloan indarra duen legedia zen-
troaren barrenean bete dadin begiratzea.

Lehen xedapen gehigarria. Hemoterapia
Batzordea eta Ehunen Batzorde Teknikoa eratzea.

Hemoterapia Batzordea eta Ehunen Batzorde
Teknikoa foru lege honek indarra hartu eta hiru
hilabeteko epean eratuko dira.

Bigarren xedapen gehigarria. Osasun publi-
koa organoen transplanterako egokitzea.

Foru lege hau onetsi eta lau urteko epean,
Nafarroako Foru Komunitateko Administrazioak,
Osasun Departamentuaren bitartez, bere buruari
beharrezkoak diren bitarteko guztiak eman behar-
ko dizkio, bai eta behar diren ziurtagiriak ere, Osa-
sunbidea-Nafarroako Osasun Zerbitzuak gaitasu-
na izan dezan organoak transplantatzeko egin
beharreko ebakuntza guztiak segurtasun berme
guztiekin egiteko.

Xedapen iragankor bakarra. Nafarroako Odol
eta Ehun Bankuaren egungo egiturari eustea.

Abenduaren 13ko 20/2010 Foru Legearen 11.
eta 12. artikuluetan xedatutakoaren indargabetzea
etenda uzten da, harik eta Nafarroako Odol eta
Ehun Bankuaren egitura organikoa garatu arte.
Nolanahi ere, hori ezin izanen da urtebete baino
gehiago geroratu foru lege hau onesten denetik.

Xedapen indargabetzaile bakarra. Arau-
indargabetzea.

Indarrik gabe uzten dira foru lege honetan eza-
rritakoari aurka egiten dioten maila bereko edo
baxuagoko xedapen guztiak; bereziki, abenduaren
13ko 20/2010 Foru Legea, kontuan hartuta foru
lege honetako xedapen iragankor bakarrak ezarri-
tako salbuespena, bai eta uztailaren 1eko
199/1988 Foru Dekretua ere, Nafarroako Hemote-
rapiako Batzorde Teknikoa sortu zuena.

Azken xedapenetan lehena. Arauak emateko
ahalmena.

Nafarroako Gobernuari ahalmena ematen zaio
foru lege hau aplikatu eta garatzeak eskatzen ditu-
en erregelamendu mailako xedapen guztiak eman
ditzan.

Azken xedapenetan bigarrena. Indarra har-
tzea.

Foru lege honek Nafarroako Aldizkari Ofiziale-
an argitara eman eta biharamunean hartuko du
indarra.

Foru Lege proiektua, Iruzur Fiskalaren aurkako tributu-neurriei buruz-

koa.

OSOKO BILKURAK BAZTER UTZI DU OSOKO ZUZENKETA

Nafarroako Parlamentuak, 2013ko urtarrilaren

24an egindako Osoko Bilkuran, erabaki zuen baz-

ter uztea Socialistas de Navarra parlamentu-talde-

ak Iruzur Fiskalaren aurkako tributu-neurriei

buruzko Foru Lege proiektuari aurkeztutako osoko

zuzenketa.

Hori horrela, Legebiltzarreko Erregelamenduko
132.5 artikuluan ezarritakoarekin bat, aipatu proiek-
tua Ekonomia, Ogasun, Industria eta Enplegu
Batzordera igorri da.

Iruñean, 2013ko urtarrilaren 25ean

Lehendakaria: Alberto Catalán Higueras

B saila:
FORU LEGE PROPOSAMENAK

Foru Lege proposamena, Nafarroako Poliziei buruzko martxoaren 23ko

8/2007 Foru Legea aldatzekoa.

OSOKO BILKURAK AINTZAT EZ HARTUA

Legebiltzarrak, 2013ko urtarrilaren 24an egin-
dako Osoko Bilkuran, erabaki zuen aintzat ez har-
tzea Bildu-Nafarroa parlamentu-taldeak aurkeztu-
tako Foru Lege proposamena, Nafarroako Poliziei
buruzko martxoaren 23ko 8/2007 Foru Legea
aldatzekoa.

Proposamen hori 2012ko azaroaren 19ko 97.
Nafarroako Parlamentuko Aldizkari Ofizialean argi-
taratu zen.

Iruñean, 2013ko urtarrilaren 25ean

Lehendakaria: Alberto Catalán Higueras

Foru Lege proposamena, abenduaren 15eko 18/1986 Foru Legearen 5 b)

artikulua aldatzen duena.

OSOKO BILKURAK AINTZAT EZ HARTUA

Legebiltzarrak, 2013ko urtarrilaren 24an egin-
dako Osoko Bilkuran, erabaki zuen aintzat ez har-
tzea Nafarroa Bai parlamentu-taldeak aurkeztuta-
ko Foru Lege proposamena, abenduaren 15eko
18/1986 Foru Legearen 5 b) artikulua aldatzen
duena.

Proposamen hori 2012ko azaroaren 26ko 101.
Nafarroako Parlamentuko Aldizkari Ofizialean argi-
taratu zen.

Iruñean, 2013ko urtarrilaren 25ean

Lehendakaria: Alberto Catalán Higueras

E saila:
JABELDURAK, MOZIOAK ETA ADIERAZPEN POLITIKOAK

Erabakia. Horren bidez, Espainiako Gobernua eta Nafarroako Gobernua

premiatzen dira bertan behera utz dezaten eskola-materialaren gaine-

ko BEZaren igoera.

OSOKO BILKURAK ONETSIA

Nafarroako Parlamentuko Osoko Bilkurak,
2013ko urtarrilaren 25ean egindako bileran, ondo-
ko erabakia onetsi zuen: “Erabakia. Horren bidez,
Espainiako Gobernua eta Nafarroako Gobernua
premiatzen dira bertan behera utz dezaten eskola-
materialaren gaineko BEZaren igoera”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“Nafarroako Parlamentuak Espainiako Gober-
nua premiatzen du bertan behera utz dezan esko-

la-materialaren gaineko BEZaren zerga-tasaren
igoera, 20/2012 Errege Lege-Dekretuan aurreiku-
sia.

Nafarroako Parlamentuak Nafarroako Gober-
nua premiatzen du Nafarroako hurrengo aurrekon-
tu orokorretan kontusail bat sar dezan, eskola-
materialerako laguntza-programa bat sor tze
aldera errenta txikia duten eta/edo langabezian
dauden familientzat”.

Iruñean, 2013ko urtarrilaren 25ean

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da beharrez-

koak diren aldaketak egin ditzan enpresa publikoetako gerente eta

zuzendaritza-karguen lansari multozaren atal aldagarrian.

OSOKO BILKURAK ONETSIA

Nafarroako Parlamentuko Osoko Bilkurak,
2013ko urtarrilaren 25ean egindako bileran, ondo-
ko erabakia onetsi zuen: “Erabakia. Horren bidez,
Nafarroako Gobernua premiatzen da beharrezko-
ak diren aldaketak egin ditzan enpresa publikoeta-
ko gerente eta zuzendaritza-karguen lansari mul-
tozaren atal aldagarrian”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“Nafarroako Parlamentuak Nafarroako Gober-
nua premiatzen du behar diren aldaketak sar ditzan
enpresa publikoetako gerente eta goi-kargudunen
lansari multzoaren atal aldagarrian, halako moduz

non atal horren kobrantza ordainduko den ezarrita-
ko helburuak egiazki betetzen diren kasuetan soilik,
eta, betiere, enpresaren barruan lansarien, plantilla-
ren edo lan-baldintzen murrizketarik aplikatu ez
denean horretarako. Halaber, ordainketa hori egi-
nen da betekizun horiek egiaztatzeko modukoak
direnean.

Nafarroako Gobernuak, ekitaldi bakoitzaren
aurretik, Parlamentuari azalduko dio zer helburu
zehatz ezarri zaizkien enpresa publikoetako
zuzendaritza-karguei –Nafarroako Enpresen Kor-
porazio Publikokoak barne–, helburu horiek bete-
tzeagatiko ordainsari aldagarria jasotzeko.

Nafarroako Gobernuak, erreferentziako ekital-
diaren ondoko lehen seihilekoan,  txosten xehatu



bat igorriko du Parlamentura, banan-banan jasoko
dituena enpresa publiko bakoitzaren kasuan
–Nafarroako Enpresen Korporazio Publikoa
barne– lortutako helburuak, sozietate publikoetako
zuzendaritza-karguen lansarietako zati aldagarria

ordaintzeko, zenbatekoa zehaztuta. Txosten hori
Parlamentuko batzordean azalduko da”.

Iruñean, 2013ko urtarrilaren 25ean

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da 2013ko

ekaina eta azaroa bitartean egin ditzan Ledeako zubia sendotzeko

lanak.

OSOKO BILKURAK ONETSIA

Nafarroako Parlamentuko Osoko Bilkurak,
2013ko urtarrilaren 25ean egindako bileran, ondo-
ko erabakia onetsi zuen: “Erabakia. Horren bidez,
Nafarroako Gobernua premiatzen da 2013ko ekai-
na eta azaroa bitartean egin ditzan Ledeako zubia
sendotzeko lanak”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“Parlamentuak Nafarroako Gobernua premia-
tzen du egin beharreko zuzemenak egin ditzan,
2013ko ekainetik azarora bitarteko hilabeteetan
egite aldera Ledeako zubia sendotzeko obrak, zei-
nak, Sustapeneko kontseilariak urriaren 25eko eta
azaroaren 8ko osoko bilkuretan adierazitakoaren
arabera, soilik bitarte horretan egin baitaitezke, eta
ez beste edozein urtealditan”.

Iruñean, 2013ko urtarrilaren 25ean

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da programa

bat gara dezan, departamentu desberdinetan bete diren planen emai-

tzak ebaluatzeko.

OSOKO BILKURAK ONETSIA

Nafarroako Parlamentuko Osoko Bilkurak,
2013ko urtarrilaren 25ean egindako bileran, ondo-
ko erabakia onetsi zuen: “Erabakia. Horren bidez,
Nafarroako Gobernua premiatzen da programa
bat gara dezan, departamentu desberdinetan bete
diren planen emaitzak ebaluatzeko”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“Nafarroako Parlamentuak Nafarroako Gober-
nua honakoak egitera premiatzen du:

1. Programa bat garatzea departamentu des-
berdinetan bete diren planen emaitzak ebaluatze-
ko.

2. Foru araudian planak sartzea ebaluatzeko
betebeharra”.

Iruñean, 2013ko urtarrilaren 25ean

Lehendakaria: Alberto Catalán Higueras

Mozioa. Horren bidez, Nafarroako Gobernua premiatzen da “Fundación

Camino de la Lengua Castellana” fundazioan sar dadin.

OSOKO BILKURAK BAZTER UTZIA

Amaya Zarranz Errea andreak ondoko mozioa
aurkeztu zuen: “Mozioa. Horren bidez, Nafarroako
Gobernua premiatzen da «Fundación Camino de
la Lengua Castellana” fundazioan sar dadin».

Legebiltzarrak, 2013ko urtarrilaren 24an egin-
dako Osoko Bilkuran, erabaki zuen aurkeztutako

mozioa baztertzea. Mozio hori 2012ko irailaren
25eko 75. Nafarroako Parlamentuko Aldizkari Ofi-
zialean argitaratu zen.

Iruñean, 2013ko urtarrilaren 25ean

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da behar diren

neurri guztiak diseina eta gara ditzan eskola-porrota eta eskola-uztea

pixkanaka txikitu eta desagerrarazteko.

OSOKO BILKURAK ONETSIA

Nafarroako Parlamentuko Osoko Bilkurak,
2013ko urtarrilaren 25ean egindako bileran, ondo-
ko erabakia onetsi zuen: “Erabakia. Horren bidez,
Nafarroako Gobernua premiatzen da behar diren
neurri guztiak diseina eta gara ditzan eskola-
porrota eta eskola-uztea pixkanaka txikitu eta des-
agerrarazteko”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“1. Nafarroako Parlamentuak Nafarroako
Gobernua premiatzen du beharrezkoak diren neu-
rri guztiak diseinatu eta abian jar ditzan eskola-
porrota eta -uztea pixkanaka txikitu eta desagerra-
razte aldera eta, horretarako, desberdintasunak
konpentsatzeko eta aniztasunari erantzuteko poli-
tikak bultza ditzan, ikasle guztiek eskola-arrakasta

lor dezaten, kontuan hartu gabe haien jatorria,
sexua, etnia, erlijioa edo egoera soziala.

2. Nafarroako Parlamentuak Nafarroako
Gobernua premiatzen du 0-3 urteko umeentzako
eskolak susta ditzan, euskarari buruzko legedia
errespetatzen duten eta eskaera osoari erantzu-
nen dioten ikastetxe publikoen sare baten bidez.

3. Nafarroako Parlamentuak Nafarroako
Gobernua premiatzen du areagotu dezan ikaste-
txe publikoetako irakasle kopurua, ikasle guztiei
arreta egokia eskaini eta ikasle guztiek eskola-
arrakasta izan dezaten.

4. Nafarroako Parlamentuak Nafarroako
Gobernua premiatzen du % 10 murriztu dezan
ikasgelako ikasle kopurua unibertsitatez kanpoko
irakaskuntza-maila guztietan”.

Iruñean, 2013ko urtarrilaren 25an

Lehendakaria: Alberto Catalán Higueras



2/2012 Foru Lege-dekretua, abenduaren 28koa, Nafarroako etxebizitza

arloko jarduketa babesgarriei 2013an aplikatuko zaizkien moduluak

ezartzen dituena.

OSOKO BILKURAK BALIOZKOTUA

Nafarroako Parlamentuak, 2013ko urtarrilaren
24an egindako Osoko Bilkuran, baliozkotu zuen
Nafarroako etxebizitza arloko jarduketa babesga-
rriei 2013an aplikatuko zaizkien moduluak ezar-
tzen dituen abenduaren 28ko 2/2012 Foru Lege-
dekretua. Foru Lege-dekretu hor i 2013ko
urtarrilaren 18ko 6. Nafarroako Parlamentuko
Aldizkari Ofizialean argitaratu zen.

Legebiltzarreko Erregelamenduko 161.6 arti-
kuluan ezarritakoa betez, argitara dadin agindu
da.

Iruñean, 2013ko urtarrilaren 28an

Lehendakaria: Alberto Catalán Higueras

H saila:
BESTELAKO TESTU ARAU-EMAILEAK

